
কতই আনন্দ আর কতই বিষাদ

আছে ও মধুর নামে কে জানে আস্বাদ।

কত বার ধীরে ধীরে করি উচ্চারণ,

কত বার ফিরে ফিরে করি নিরীক্ষণ।

ফেলি কত দীর্ঘশ্বাস সে সব স্মরিয়ে

আছি হেথা একাকিনী সে সব ত্যজিয়ে।

যেখানে আমার নাম দেখিবারে পাই,

সেইখানে, প্রাণনাথ, আতঙ্কে ডরাই।

পাছে কোন অমঙ্গল সঙ্গে থাকে তার,

অমঙ্গল হেতু, নাথ, আমি হে তোমার।

না পারি পড়িতে আর, সহে না হৃদয়;

শোকের সমুদ্র হেরি চতুর্দ্দিকময়।

অদৃষ্টে কি এই ছিল সেই ভালবাসা

এইরূপে হলো শেষ, শেষে এই দশা!

সে যশ-পিপাসা আর সে হেন প্রণয়

পত্রের কুটীরে হলো এইরূপে লয়।

যত পার হেন লিপি লিখ তবু নাথ,

করিব তোমার সঙ্গে শোক-অশ্রুপাত,

মিশাইব দীর্ঘশ্বাস তোমার নিশ্বাসে,

কাঁদিব তোমার সঙ্গে চিত্তের উন্নাসে;

		 এই পাতা শেষ সম্পাদিত হয়েছে ১৩:৩২টার সময়, ২ মে ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

